
GOUVÈNÈ CUOMO ANONSE DEALERTRACK TECHNOLOGIES PRAL AGRANDI BIWO SANTRAL LI SOU 

LONG ISLAND 

 

Yo prevwa Lidè nan Solisyon Lojisyèl sou Entènèt pou Komès Detay Otomobil la pral Kreye Plis pase 

350 Nouvo Dyòb 

 

Gouvènè Andrew M. Cuomo jodi a te anonse Dealertrack Technologies, yon lidè nan solisyon ak sèvis sou 

entènèt pou komès detay otomobil, gen plan pou l agrandi operasyon li yo epi table nouvo biwo santral 

antrepriz la sou Long Island. Pwojè a pral pote kreyasyon plis pase 350 dyòb anplis nan Konte Nassau epi 

reprezante youn nan pi gwo pwojè Eta a ap sipòte sou Long Island nan sa ki gen pou wè ak kreyasyon 

dyòb. Konpayi a te konsidere plis pase 100 sit nan senk eta anvan li te chwazi adrès Konte Nassau a. 

 

“Depi premye jou a, premye priyorite administrasyon m lan se kreye dyòb ak opòtinite ekonomik pou 

Nouyòkè, epi Dealertrack Technologies ap pote toulede nan Long Island nan yon mannyè enpòtan,” te 

deklare Gouvènè Cuomo. “Angajman enpòtan konpayi a pou l fè biznis nan New York se pi bèl prèv 

pwogrè nou fè nan kreye yon anviwonman kap atire envestisman epi pèmèt biznis grandi ak reyisi. 

Mwen kontan ak desizyon Dealertrack pou l kreye plizyè santèn nouvo dyòb pou Nouyòkè epi espere yo 

pral kontinye fleri isit nan Empire State la.” 

 

Dealertrack Technologies, ki te kreye nan lane 2001, se yon konpayi komèsyal piblik (NASDAQ: TRAK) 

kap devlope epi ofri solisyon lojisyèl ak sèvis pou tout segman enpòtan sektè komès detay otomobil la, 

tankou, pretè lajan, fabrikan ekipman orijinal (OEMs), detayan tyès pati, ajan ak founisè sou mache 

segondè. Kwasans Dealertrack sou Long Island ak atravè peyi se yon esplozyon; epi konpayi a se yon 

anpwayè enpòtan ki peye byen nan Konte Nassau, ak mendèv li ki gen sitou ladann enjenyè lojisyèl ki 

byen peye. Konpayi a pou kounye a opere pi gwo rezo aplikasyon pou kredi sou entènèt nan peyi a epi 

anpwaye apeprè 3.500 moun nan tout peyi a. 

 

Marck O’Neil, prezidan ak direktè jeneral, Dealertrack Technologies, te di konsa, “N ap travay sere sere 

ak biwo Gouvènè a, Konte Nassau ak iOptimize Realty® pou ede garanti Dealertrack gen yon kay 

pèmanan pou biwo santral ameriken li yo sou Long Island. Nou apresye efò biwo Gouvènè a, Eta New 

York ak Konte Nassau ap fè yo pou pèmèt nou bati biznis nou isit, bay plis dyòb sou Long Island epi 

estimile zòn lan onivo ekonomik.”  



Haitian Creole 

Empire State Development (ESD), prensipal ajans devlopman ekonomik eta a, te devlope yon 
ansanm prim ankourajman pou fasilite desizyon konpayi a pou l rete epi agrandi nan Eta New 
York, epi tabli biwo santral li nan North Hills, Long Island, ki nan yon distans yon mayl sèlman 
ak lokal aktyèl Dealertrack la.  

Prezidan Empire State Development, Chèf Egzekitif ak Delege Kenneth Adams te di konsa, 
“Desizyon Dealertrack pou l pa sèlman agrandi, men tabli nouvo biwo santral sou Long Island 
montre konfyans konpayi ap remete nan Eta New York sou lidèchip Gouvènè Cuomo. Empire 
State Development fyè pou l sipòte pwojè sa epi 350 nouvo dyòb yo Dealertrack angaje l pou l 
kreye yo pral pote opòtinite ekonomik pandan lane kap vini yo.” 
 
Pou kenbe Dealertrack ak agrandisman li sou Long Island, Eta a angaje yon total $12 milyon nan 
prim ankourajman sou baz pèfòmans kap soti nan ESD - $10.5 milyon nan kredi enpò atravè 
Excelsior Jobs Program yo ak yon $1.5M sibvansyon kapital, kote toulede makonnen dirèkteman 
nan kreyasyon dyòb ak angajman envestisman, san bliye plis pase 350 nouvo dyòb, konsèvasyon 
plis pase 500 dyòb aktyèl ak envestisman kapital anplis. IDA Konte Nassau a sipoze founi enpo 
sou propriyete ak rabè enpo sou vant tou. 
 
Senatè Jack Martins te di konsa “Prezans Dealertrack sou Long Island devlope ekonomi Konte 
Nassau, sa ki jenere nouvo dyòb epi fè wout pou devlopman ekonomik fiti, epi espansyon sa pral 
kontinye ranfòse ekonomi nou an. Mwen felisite Gouvènè Cuomo ak patenè lokal nou yo pou 
lidèchip yo ak devouman yo pou ede gwo konpayi tankou Dealertrack agrandi epi kreye nouvo 
dyòb ak opòtinite pou moun Long Island.” 
 
Chèf egzekitif Konte Nassau, Ed Mangano, te di konsa, “Biznis tankou Dealertrack se batman kè 
ekonomi lokal nou an. M aplodi Gouvènè Cuomo pou angajman li pou garanti Dealertrack rete, 
agrandi epi kreye dyòb isit nan Konte Nassau.” 
 
Ko-prezidan Long Island Regional Economic Development Council Kevin Law, Prezidan 
Direktè Jeneral Long Island Association ak Stuart Rabinowitz, Prezidan Hofstra University, te di 
konsa, “Konsèy Rejyonal Long Island la angaje l nan ranfòsman Long Island epi fèl vin yon pi 
bon kote pou moun viv, travay ak fè biznis. Sipò san rete Gouvènè Cuomo pou konpayi tankou 
DealerTrack pral ede nou reyalize objektif devlopman ekonomi rejyon ak sipò pou devlopman 
ekonomik nan Konte Nassau.” 
 
Empire State Development (ESD) se prensipal ajans devlopman ekonomik New York 
(www.esd.ny.gov). Misyon ESD se pou ankouraje yon ekonomi ki fò ak pwospè, ankouraje 
kreyasyon nouvo dyòb ak opòtinite ekonomik, ogmante resèt pou Eta a ak minisipalite li yo, epi 
pou fè ekonomi lokal yo vin estab ak divèsifye. Avèk itilizasyon lajan prete, sibvansyon, kredi 
fiskal ak lòt fòm bourad lajan, ESD ap fè efò pou amelyore envestisman biznis prive ak kwasans 
pou sipòte kreyasyon dyòb, epitou pou sipòte kominote pwospè yo nan Eta New York. ESD se 
prensipal ajans administratif tou k ap sipèvize Konsèy Devlopman Ekonomik Rejyonal Gouvènè 
Cuomo yo epi k ap fè maketing mak touris anblèm “I Love NY” Eta a. Pou jwenn plis 
enfòmasyon sou Konsèy Rejyonal yo ak Empire State Development, ale sou Entènèt nan sitwèb 
www.regionalcouncils.ny.gov ak www.esd.ny.gov.  

